
KAPITULLI    IV

      HISTORIA  E

      LUFTRAVE  PER

      MBIJETESE
           Me gjithë mbrojtjen natyrore që ka krahina malore e Kurveleshit të Sipërm nga vargmalet e larta që i qëndrojnë për rreth si kurorë dhe nga qafa të thepisura dhe shumë të vështira për tu kaluar, përsëri luftrat për ta mbrojtur këtë vënd nga synimet për invadim nga të huajt kanë qënë të gjata e të përgjakëshme.
Si për gjithë popullin Shqiptar ashtu dhe për banorët e kësaj krahine sundimi turk ka qënë i gjatë dhe i rëndë. Nivica në kompaktësi të plotë me fshatrat e tjerë të Kurveleshit e në besëlidhje me krahinën e Himarës nuk është pajtuar asnjëherë me këtë sundim, por për shekuj me radhë ka ruajtur të pa prekur gjuhën, zakonet e traditat e saj dhe gjithnjë është treguar e gatëshme qe me armë në dorë të luftojë për liri dhe të drejtat e tij .

Pas vdekjes së Skënderbeut sipas Ibn Kemal një nga kronistët  më   të  dëgjuar  turk  të  asaj  kohe , në   vitin   1481, 

Sanxhak Beu i Rumelisë Ahmet Bej Evrenozi, shkoi vetë në krye të një ekspedite për të nënshtruar malësinë e Kurveleshit, por si rezultat i rezistencës që hasi nga kjo krahinë u detyrua të largohej me turp. 

Të dëgjuara janë dhe luftrat e kësaj krahine në besëlidhje të përherëshme me krahinen e Himarës me në krye Gjergj Golemin, Gjon Kastriotin e Karl Muzakës kundër pushtuesve turq .
Në 1492 gjithë populli i kësaj krahine i kundërshtojë forcat dhe administratorët turq që kërkonin të bënin regjistrimin e tokave. Në verën e po këtij viti ushtritë  turke,  të komanduara  nga  vetë Sulltan Bajaziti i II-të, ndërmorën sulme të tjera për të nënshtruar Kurveleshin, Himarën dhe gjithë Labërine. 
Por në sajë të luftimeve të përgjakshme ndaj këtyre forcave, qeveria turke u detyrua tu njohë këtyre krahinave disa privilegje apo, siç quheshin,  venome  ,  ku  krahina  e Himarës mundi ti ruaj për një kohë shumë të gjatë. Kjo rezistencë  bëri  të  mundur  që këto  dy krahina të nënshtroheshin  vetëm mbas 10 vjetësh mbas vdekjes së heroit tonë kombëtar Skenderbeut.            
Fshati Nivicë, për pushtuesin otoman, ka qënë gjithmonë “Fshati më i pa bindur”, sepse banorët e tij vazhdimisht e kanë kundërshtuar këtë  sundim me armë në dorë. Këtë e vërteton më së miri dhe fakti që është i vetmi fshat i kësaj treve që Porta e Lartë i ka dërguar  një   ferman   të  posaçem  Sanxhakbeut  të  Delvinës dhe për   njoftim gjithë sanxhaqeve të tjerë në mars të vitit 1606 ku thuhet:
 “Rebelet  e  fshatit  të  quajtur  Nivicë - Lopës, Kurvelesh, të cilët që në kohë të lashta kanë qënë të pa bindur, edhe sot po vrasin njerëz dhe po grabisin  bagëti.  

Për të shuar  turbullirën  e  tyre  ka  qenë  punë e vështirё . Prandaj u rindërtua në vendin e sipërshkruar një kala.
Të sipërshkruarit kanë vrarë dy bejlerët e dy sanxhaqeve dhe kanë grabitur mallin dhe zairetё e tyre dhe megjithëse janë dhënë urdhera të ngutëshme për të vepruar  kundra  tyre ,  ngaterresat  kanë  ardhur  duke  u  shtuar. 
Prandaj pashallarët dhe mbrojtësit e kalave si dhe qehallarët dhe nëpunësit e tyre,të ngrihen dhe të marshojnë 
mbi rebelët e Nivicë Lopësit dhe pasi tu vine hakut e ti plaçkisin, të merren masa që pasurisë sime dhe nënshtetasve të mi të mos u vijë asnjë dëm.” 

 (Dokument në A.Q.SH. Dos. I  345 Dok. Nr.1881-Origjinali Turqisht. -Nivica permes shekujve te historise faqe 10)

 Historia e Kurveleshasve është histori luftrash. Sipas dokumenteve osmane, vatrat tradicionale të qëndresës së armatosur si Malësia e Madhe dhe krahinat e Dukagjinit e të Kurveleshit e vazhduan luftën e tyre për liri dhe ruajten autonominë pa njohur regjimin e timarit. 

Të dëgjuara jane kryengritjet  e  krahinës së Kurveleshit në  vitet  1703-1704  si  dhe  ato të viteve 1714-1716. Për këto kryengritje flasin edhe fermanet e dërguara nga Porta e Lartë  për shtypjen e tyre. Ne fermanin Nr 114 f.152 në maj të vitit 1703, urdhërohet myteselimi i sanxhakut të Vlorës për të shtypur këtë kryengritje, por pa sukses. E detyruar nga dështimi kjo portë me fermanin e qershorit 1704, urdhëron vetë valiun e Rumelise Hasan Pashën ku ndër të tjera i shkruan:

 “Para sa kohësh ju qetë ngarkuar e caktuar për të ndjekur nga afër veprimet e kryengritësve të Kurveleshit. Mirpo gjer tashti nuk qënka bërë ndonjë gjë të qetësojë zemrat tona. Prandaj, këtej e  tutje do të bëhet luftë kundër 

tyre, të cilet kanë qënë prej kohësh armiq të perandorisë së përjetëshme...” 
Me gjithë shtypjen e saj, në vitin 1715 kryengritja shpërtheu përsëri në këtë krahine, kryengritje e cila detyrojë portën e lartë që krahas dërgimit të forcave të saj , me fermanin datë 19 tetor 1715, urdhëron kadiun e Beratit të mobilizoje 1.200 ushtarë, të cilët së bashku me forcat e tjera të shtypin këtë kryengritje. 

Por ndërkohë kryengritja kunder turqëve kishte marr hov  edhe  në   krahinat  e  sanxhaqeve  të  Vlorës , Delvinës e Elbasanit. E ndodhur në këtë situatë porta e lartë dërgon forca të  shumta  ushtarake me në krye bejlerbeun e Rumelise Ahmet 

Pasha si dhe urdhëron mobilizim të përgjithshëm. 

Me fermanet e datës  24  dhe  30 tetor  1715 urdhëron Ahmet Pashën që : 
“...Nën fillim  të marshosh  kundër kryengritësve të Kurveleshit. Po të jenë  se  këta  fillojnë  luftën,  atëhere  edhe ti të përleshesh e të luftosh dhe ti shpartallosh ,.. atyre që e meritojnë të dënohen, t′u japësh pa ngurim dënimin më të rëndë.....”
Gjithashtu në një dokument të kohës që i përket shek. të XVII, rezulton  se  sundimtari  i Himarës, dergojë në ndihmë të mbretit të Napolit shumë luftetarë nga të gjithë fshatrat e Labërisë.
Periudha e sundimtarit të Janines , Ali Pashe Tepelena, si për gjithë Kurveleshin edhe për Nivicën  ka qenë e qetë e pa telashe, kohë që shërbeu për rimëkëmbjen e tyre ekonomike si zonë. Kjo mardhënie e kishte prejardhjen që nga rinia e herëshme e Vezirit  kur fillojë kaçakërinë ku shoqërine e strehimin   e  mbështeste   te  shumë   kurveleshas.  Akademinë 

Ushtarake të Janinës në atë kohë e mbaruan 5  niviciote si Ago e Veis Hysoskëndi, Balil Nesha, Hodo Nivica dhe Mehmet Petoshati  lindur në Dukat të Vlorës por me origjinë nga Nivica. Për Mehmet Petoshatin duhet theksuar se pasi mbarojë Akademine Ushtarake  qendroje oficer madhor prane Ali Pashës e ndërsa  shumë të tjerë në fund të jetës së Vezirit e tradhëtuan, Mehmet Petoshati i qëndrojë besnik deri sa dha dhe jetën në luftë kunder turkut.

Por periudha në të cilën  kryengritjet  e lebërve kunder sundimit turk  morën përpjestime më të gjëra i perkasin sidomos gjysmës së parë të shek. XIX-te. 
Nё vitin 1830 Serasqeri i Rumelisё Mehmet Reshit Pasha organizojё masakrёn e Manastirit e mё vone atё tё Janinёs ku eleminojё shume  udheheqёs shqiptarё tё opozitёs e njё  pjesё te  kapedaneve  tё  fshatarёsisё  qё  ishin  ngritur   nё   kryengritje  kundёr okupimit otoman. 

Sipas historianit anglez, M.Valentin Kirolit: “Manastiri ёshtё veçanёrisht i pёrmёndur nё kujtimet e tradhёtisё turke…..
........M.Pasha i ftojё krerёt shqiptarё pёr tё festuar amnistinё e shpallur nga sulltani dhe mbas paradёs ushtarake tё organizuar pёr kёtё qellim urdhёrojё direkt vrasjen e tyre.”
Kjo ngjarje si dhe zbatimi i reformave centralizuese tё qeverisё osmane qё fillojё tё zbatojё nё vendin tonё ishin shkaqet e organizimit tё kryengritjes antiturke nё jug tё Shqiperisё qё u udhёhoqёn nga ata kapedanё tё cilёt nuk pranuan ftesёn e Mehmet Reshit Pashёs pёr tё festuar amnistine nё Manastir si Zylyftar Poda, Tafil Buzi, Celo Picari, Zenel Gjoleka, Hodo Nivica, etj. 

Por veç kёtyre kapedanёve me  dhjetra  trima  tё  rinj ne vitin 1833  dolën në  udheheqje të  kёsaj  kryengritje popullore. Kjo kryengritje qe udhehiqej nga Nivicjoti Balil Nesha u shtri ne Tepelene- Gjirokastres-Delvine:
“…….Që në Krahas e Bolenë
   Balilo, Balil Nuri,

Gjithë me Balil u ngrenë,

      Kërcyen në Tepelenë,

Lidhën fjal  e bënë benë,

  Qe nizam të mos venë….”
Të dëgjuara janë fitoret e kryengritesve kunder forcave turke në sektorin e Peshkëpise, ku forcat e Nivicës së bashku me  luftetarët  e  Rexhinit  me  në   krye  Abaz Zenelin  (hoxhë 
Rexhini),  turqit dhe forcat  mercenare të Shahin Bej Kosturit pësuan humbje të mëdha .
Në qaf′ të Peshkëpisë

Lufton Balili Xhixhisë

Me të bir׳ e Rumelisë

Me taborret e Turqisë….

                                    Ç'e kujtoj hoxhe Rexhine,

Hoq' sarekun e divine,

Ngjeshi pisqoll' e martinë,

Iku zuri Peshkëpinë,

Të bëj harb me osmanllinë.......
Mbas  kësaj  humbje  turqit  dërguan  forca të tjera nga Janina të cilat ngritën kampin e tyre në fshatin Kserovalt të Palopogonit. Edhe këtu luftetarët shqiptarë u dolën përpara. 

Përsëri luftëtari Balil Nesha me forcat e tij i sulmojë në befasi natën këto forca. Në këtë betejë u vunë në përdorim vetëm armët e ftohta si palla, hanxhari etj. Në luftimin e egër trup me trup u plagos rëndë edhe Balili : 
Te hani në Kserovalt
O Balil, Balil o dritë

E bëre sulmin e parë

Topçinjte me top ta dhanë

Flaka të mori fustanë.......
Në këtë betejë dha jetën për vendin e vet ky luftëtar trim e i pa epur :
                                                      Balil fermele me zogje
Me nizamët u përpoqe

Sa u zhurite u dogje
       -O Balil ç׳i bëre lotë ?

              -I kam derdhur për shokë

      Për të tetë nivicjotë.
Tete nivicjote ishin nga Nivice-Bubari i Sarandes pasi ne kete kryengritje merrnin pjese edhe trimat e Bregut nen udheheqjen e kapedaneve Spiro Gjika e Jano Kumi. 

Per te shtypur kete kryengritje Stambolli dergoje forca te shumta nen komanden e Emin Pashes, por keto forca ne betejen me kryengritesit ne fshatin Luzat pesuan nje shpartallim te plote. Te nxitur nga kjo fitore u hodhen ne kryengritje edhe krahinat e tjera si Tomorrices, Skraparit, Elbasanit etj.

Ne keto kushte Porta e Larte u detyrua te pezulloje perkohesisht   zbatimin  e  reformave dhe  te premtonte se do te 

paguante demet qe u ishin shkaktuar shqiptareve nga luftimet.
Edhe pse kryengritjet e viteve 1833-1836 u shuan apo u shtypen, gjendja ne vendin tone nuk u qetesua. Porta e Larte ishte e vendosur te zbatonte reformat dhe priste rastin e volitshem per te shkelur premtimet e dhena.

Në vitin 1846 acarimi i kontraditave midis popullit shqiptar dhe pushtuesve  arriti  kulmin. Zbatimi  me  forcë i reformave  centralizuese turke e detyrojë popullin tonë për një kryengritje tjetër popullore. 
Nevoja e luftës bëri të ringjallej përsëri një besëlidhje  e krahinave kryengritëse. 
Në këtë vit u organizua  një Kuvend lebërish në vëndin e quajtur Toroninё të fshatit Zhulat  për të përcaktuar masat që do të merreshin për tu bërë ballë hordhive turke dhe për të bojkotuar zbatimin e reformave të tanzimatit në vendin tonë.
Duke zbatuar vendimet e marra në këtë kuvend, në verën e vitit 1847 shpërtheu kryengritja e përgjithshme anti-turke. Forcat kryengritëse,  të  drejtuara   nga  Gjolek  Kuçi   dhe   Hodo   Nivica   u drejtuan për në Delvinë, ku pasi dëbuan administratën turke, morën qytetin. Pas kësaj sulmuan Butrintin, që gjithashtu ra në duar të kryengritësve.

Th.Ippen , P.Aravantinos dhe gazeta ruse e asaj kohe  “Lajmet e Petërsburgut “ pohojne se kjo kryengritje drejtohet nga një Komitet Kombëtar ku udheheqësit kryesore të Labërise Hodo Nivica, Gjolek Kuçi   e Çelo Picari   u   lidhën   me  udheheqësit e krahines së Vlorës dhe me Rrapo Hekalin. 

Hodo Ali Nivica dhe Gjolek Kuçi në vitin 1830 ishin arratisur  nga  ushtria  turke  pasi  kishin  vrarë  komandantin e 
armatës (kaftanazin) për të marrë hakun e Ismail Bej Vlorës, të 

jatit të Ismail Qemalit, që  ishte  vrarë  me te pa besë nga turqit. 

                              “ Ne Kurvelesh tre nishanë,
Bëjne harb me padishanë,

Çelo Picari i parë,

Gjolek Kuçi me pallë

Hodua që mban kalanë…”

Sipas këtyre burimeve Rrapo Hekalit ju caktua si front lufte Qafa e Sinjës  afër  Beratit,  Hodo  Nivicës,  Delvina dhe Qafa e Peshkëpisë në Gjirokastër ndërsa Gjolek Kuçit, Kurveleshi dhe Bregdeti .
Në brigje te Kamenica
Bën dyfek Hodo Nivica…
Kjo kryengritje që fillojë nga gryka e Kuçit , menjë- herë u përhap në gjithë labërinë. Në Mallakaster dhe në Berat luftonte Rrapo Hekali dhe Tafil Buzi, ndërsa Gjirokastra  mbahej  e rrethuar nga forcat   e udhëhequra nga Gjolek Kuçi e

Hodo Nivica .
            Ç′u ngrenë , shokë , ç′u ngrenë

                               Kuç , Kallarat e Bolenë

                               Treqint Niviciot  levenë
Në 28 gusht 1847 këto forca u ndeshën në luftime të përgjakëshme me forcat turke të nisura nga Thesalia për t′i ardhur në ndihmë këtij garnizoni. Këto luftime u zhvilluan në fshatin Dholanë në veri të Janinës ku turqit u thyen nga forcat kryengritëse. Rruga  e  Janinës  ishte  e hapur dhe sipas Aravantinos, Janina do te kishte rënë në  duart  e  kryengritësve, sikur këta të mos kishin hequr dorë nga ky aksion aksion për shkak se morën vesh se Reshat Pasha  me një 

ushtri të madhe turke  ishte drejtuar kundra Rrapo Hekalit. 

Luftime të mëdha u zhvilluan kundër forcave turke në Palavli të Delvinës, zona ku forcat kryengritëse komandoheshin nga niviciti Hodo Nivica :
Hodo Beu i Kalasë

E rreh topi kumbarasë

Kumbaraja me zinxhirë

Nizam dymbëdhjetëmijë

Ranë pellgut në Delvinë…”

Duke parë se kjo kryengritje po merrte përmasa të mëdha Porta e Larte u detyrua të dërgonte forca  të shumta me në krye serasqerin e Rumelisë Reshat Pashën :
                            U mbush deti me pamporë
Nje pasha me tre taborë
                                  S′e dine me kë luftojnë

Me Gjolek Kuçin thonë

Gjolek e Hodo Aliu (Nivica)

Në dorë palla ç′u ngriu

More djemt e Kurveleshit

Me pallë luftuat sheshit

O halldup shallvare gjërë

Në të zënça dot guberë

Do ta bëj si tjetër herë…
Armiku mbas 6 muaj luftime la në fushën e betejës rreth 2000 të vrarë e të plagosur. 
Me përjashtim të të moshuarve dhe fëmijeve, që u grumbulluan nëpër gryka e male për ti shpëtuar masakrimeve të ushtrisë turke të  gjithë banorët e  tjerë  iu përgjigjën  thirrjes

 së kryengritësve:
Kurvelesh krye të ngrini
I madh e i vogël të dili

Burra e gra armë të vini

Vjen dushmani po t΄i bini

Asnjë të gjallë mos lini
Pas shtypjes së kësaj kryengritje turku mori masa nga më egrat për të shuar çdo vatër rezistence në Labëri. Ai dogji fshatra të tëra, ndër të cilat  edhe  ato  të  Kurveleshit,  vrau , preu  e  torturojë pa mëshirë të gjithë kundërshtarët e këtij sundimi. 

Disa nga krerët e lëvizjes që ranë në duart e tyre u vranë barbarisht ose u internuan shumë larg atdheut, si në Tresane e  gjetkë. Por megjithatë shumë kryengritës të tjerë, me arme ne dore, u arratisën maleve, duke i vazhduar përpjekjet e tyre në mënyre të shkëputur kundër okupatorëve osmanllinj. 

Sipas Aravantinos, Hodo Nivica me forcat që e pasonin kalojë nga ana e Delvinës, kurse Gjoleka lëviste sa andej këtej nëpër gjithë krahinën. Turqit  bënë  çmos për t΄i hedhur në dore, gjallë a vdekur këta kapedane të mëdhenj të kësaj kryengritje.

 Por  pamundësia  për  të  arritur  qëllimin   e tyre bëri të mundur që qeveria turke të zgjidhte një rrugë tjetër. Duke u nisur edhe nga rrethanat e kohës ku shtetet ballkanike kërkonin pavarësinë nga Turqia, përpjekje të cilat ndërthureshin me synime grabitqare ndaj  vendit tonë sidomos të Serbisë e Malit të Zi, e detyrojë Portën e lartë që në vitin 1849 të shpallë  amnisti ndaj kapedanëve të kryengritjes së vitit 1847. 
Midis tyre edhe  Hodo Nivicën e Gjolek Kuçin, të cilët  

jo vetëm  i fali por ne  vitin 1852  u  detyrua  t′u  besonte detyra komanduese në veri të Shqipërise kundër forcave serbe e malazeze :                    
Në luftrat kunder qëllimeve grabitqare të Malit të zi të knjaz Nikollës kontributi i Hodo Nivicës dhe Gjolek Kuçit ishte i madh. Forcat malazeze  gjatë  vitit 1852 filluan sulmin per pushtimin  e  qytetit te Shkodres duke i ndarë forcat  në dy 
drejtime, në veri të liqenit te Shkodres, në Kërnicë, ndërsa një pjesë tjetër nga mali i Taraboshit.
Do qaj unë Labërinë
Për Çelon që mbet në Athinë

Gjolek kordhë këqinë

Bashkë me Hodo Alinë

Njeri Rjekë tjetri Cetinë

Për të mbrojtur kufinë
                                                 Qaj e qaj moj Këndrevicë
                                  E lartë mbi male gjithë

Qaj për bejnë e Shqipërisë

I shkreti Hodo Nivicë

Që bën dyfek në Podgoricë

Bëm ja bëjn e dot se vrisnë

Plumbat mbi të s′kolisnë

Rrobat e shkreta ja grisnë…..
Në ndihmë të malësoreve shkuan luftetarët e Labërise e të bregdetit të udhëhequra  nga Hodo Nivica,  Zenel Gjoleka,  Gjike  Thanasi,  Halim  Toto  etj.  Lufta  në  fillim fillojë në zonën e Kërnicës e pastaj u zgjerua dhe nga krahu i Taraboshit ku luftonin trimat e Hodo Nivices. 

Në këngët e bukura popullore pasqyrohet qartë vllazeri- 

mi i shqiptarëve që pavarësisht nga krahina, kur bëhej fjalë për mbrojtjen e vendit nga  pushtuesit , populli  shqiptar  bëhej  nje  grusht   i  vetëm: 

Hodua me gjith′ Gjolekë
Me trima toskë e gegë

Iu ngjitën malit perpjetë

                                -Ik , o Niko , se të zunë
Brënda në Rekë t′u funë

Reka me kulla të larta
Nga Cetina dukej flaka……
Zenel Gjoleka u vra në luftime, dhe sipas këngës popullore edhe në momentin e vdekjes, i plagosur rëndë, nuk pranojë që të binte i gjallë në duar të armikut :
                                         …..Shuaip në të kam djalë

Mos më le në′ ta të gjallë

Hiqëm kokënë me pallë…….
Ndërsa  Hodo Nivica gjatë këtyre luftrave të vazhdueshme u sëmur, e më vone vdiq, por në fakt thuhet se e helmuan :
                             …Të enjten e të xhumanë
Hodo trimi e dha xhanë

Hingëllin i shkreti kalë

Hingëllin e s′do të hajë

Njëzet vetë dot s′e mbajnë…..
Hodua ne vitin 1852 vdiq në afërsi të Rekës dhe varri tij  ndodhet  në  Shpuzë. ( Mal te Zi ). Rapsodi  popullor  e   ka përshkruar me shumë dashuri figurën e ndritur të këtij udhëheqesi  të  madh  të  kryengritjes   mbarë popullore kundër 

sundimit turk :
                                                 O bajrak i kuq me lule
Kaza më kaza u ngule
Parësinë e sëmure

Parësinë e Vilajetit

Hodo kapedan i detit

                                 I rri për karshi dovletit

O Hodo , Hodo Nivica

I lartë si Këndrevica.........
Nën kushtrimin e ideve dhe qëllimeve që shprehu Lidhja Shqiptare e Prizrenit, hovi i kryengritjeve në Shqipëri kundër sundimit otoman erdhi gjithnjë e në rritje. Mbas vitit 1905 programi i kryengritësve ishte më i përcaktuar. Në Kurvelesh u krijua çeta e përbërë nga rreth 70 luftëtarë, pjesa dërmuese e saj ishin niviciotë . Kjo çetë udhëhiqej nga  Demo Emini ( Nipi i Hodo Nivices), Bejo  Duka  e  Kanan  Malua, që të  tre nga  Nivica, çetë e cila  veprojë  e luftojë jo vetëm në
Kurvelesh por edhe  në Përmet  e Delvinë.  Në 2 maj 1908 sulmojë Sarandën,  arrestojë autoritetet turke dhe e çlirojë këtë qytet, mbas  çlirimit  të  Sarandës, bëri një përpjekje  tjetër  me  forcat  turke  në krahinën e Përmetit .

Demo Emini (Beqohitaj)

Formimi i Komitetit të  Çlirimit në Manastir, si në gjithë Shqipërinë, ashtu dhe në krahinën e Kurveleshit, i dha nje hov të madh lëvizjes për çlirimin kombëtar nga zgjedha turke. Midis kërkesave  të tjera që  patriotet shqiptare i drejtuan 
në këtë kohë qeverisë turke ishte dhe hapja e shkollës në gju- hën shqipe, e cila ishte ndaluar rreptësisht nga okupatorët turq .
Per mësimin e gjuhes shqipe në Nivicë, si fshati më arsimdashës i krahinës, që nga viti 1903 kane funksionuar pothuajse rregullisht kurse të  fshehta, ku mësohej  kjo gjuhë dhe përhapeshin  shkrimet e patriotëve të mëdhenj  të rilindjes sone kombëtare, Naimit, Çajupit etj . 

Kjo punë krijoi  bazat e nevojshme për shkollën e parë shqipe të krahinës së Kurveleshit, e cila u hap në Nivicë në vitin 1909, shkolla e parë shqipe për gjithë krahinën e Kurveleshit dhe e dyta hapur në rrethin e Tepelenës, me mësues patriotin Shuko Dalipi nga Rexhini, e me largimin e tij  me Hysni Cano Dukën.

Kjo shkollë zvëndësoje plotësisht shkollën në gjuhën turke që kishte funksionuar deri atëhere në këtë fshat. Financimi e mirëmbajtja e kësaj shkolle bëhej nga vetë fshati. Në kete shkollë frekuentimi ishte jo vetëm nga ky fshat por nga të gjithë fshatrat e tjerë të kësaj krahine. 

Shkolla shqipe ndertuar ne v. 1925 

Nga fillimi i vitit 1911 lëvizja patriotike mori një zgjerim akoma dhe më të madh e më masiv. Në qershor  në vendin e quajtur ”Lisat e Kadhe” u bë mbledhja e përgjithëshme  e  krahinës ku përveç popullit  të  kësaj  krahine merrnin  pjesë   edhe  të  deleguar  të Komitetit  të  Çlirimit,  si  Namik Delvina, Hajri Cino, Isuf Carçani  etj. Në këtë mbledhje u bisedua rreth planit të kryengritjes dhe më në fund u vendosen përfaqësuesit nga të gjitha fshatrat e Kurveleshit duhej të merrnin pjesë në mbledhjen që do të organizohej në Manastirin   e  Cepos. 

Ne shenjë nderimi per flamurin shqiptar, u thur dhe “Kenga e Flamurit”, e cila u kendua nga kurveleshasit ne kete mbledhje: (Teksti ribotuar në gazetën Drita 6.6.1982)
“Hiqe atë gjysëm hëne ngrije atë flamur,

Të kuq me shkabe të ndritur të Hodo Beut (Nivicës) o nur,
O flamur i kuq me shkabë, anembanë flori qëndisur,

I veçante për të gjithë, me gjak ngjyer e me gjak ndritur.

Me këtë flamur të arte, s׳turpërohet Labëria,

Krenohet gjithë vendi, nderohet Shqipëria.

......................................................................”

Si   perfaqësues    të  fshatit  Nivicë  u zgjodhen  Riza  Runa,  Veip  Runa,  Adem  Shehu  etj.  Kjo mbledhje i dergojë një memorandum qeverisë turke e cila nuk e mori parasysh. Duke parë këtë gjëndje kjo krahinë u ngrit në kryengritje të përgjithshme. Hito Emini,  Asllan Velikua,  Xhule Pashuni  u  dërguan  jo vetëm për  të  ndihmuar në organizimin  e  kryengritjes  në  krahinën  e  Përmetit,    Adem  Shehu  në atë të Mallakastrës, por  dhe  duke marrë pjesë edhe në luftimet që u bënë në atë kohë në këto krahina, ndërsa   Riza 

Runa u dërgua në Vlorë. 

Për të shuar këtë lëvizje që po merrte përpjestime të gjëra në Kurvelesh  nga  ana  e  qeverisë   turke  u  derguan  forca   të   shumta. Por  në  betejat  me  këto  forca  në lumin e Kardhiqit dhe në Nivicë forcat turke u thyen duke pësuar humbje të mëdha pa ia arritur qëllimit të tyre.
Gjëndja që u krijua në këtë kohë në Kuvelesh u favorizua edhe nga situata që ishte krijuar në të gjitha krahinat e Shqipërisë. Në këtë mënyrë nga mesi i vitit 1912 kjo kryengritje  në vendin  tonë  mori karakter  të përgjithshëm. 

Në sajë të  luftës  së  pandërprerë  të popullit Shqiptar, në  sajë të luftës dhe punës së  pa lodhur të patriotëve shqiptarë 
brënda dhe jashtë atdheut, më në fund, pas afro pesë shekujsh robërie  të  rëndë, okupatoret  turq u dëbuan nga vendi yne. Me 28 nëntor 1912 u ngrit në Vlore flamuri kombëtar dhe u shpall pavarësie e Shqipërisë.

Çeta e Nivices e vitit 1911

                            Çeta e Kurveleshit e vitit 1912
Por dhe mbas shpalljes së pavarësisë, vendit tonë i kërcënoheshin rreziqe të reja. Shtetet fqinje si Serbia, Mali i Zi dhe Greqia  të  nxitura dhe  nga  fuqitë  ë  mëdha të asaj kohe u 
versulën për ta coptuar e ndarë Shqipërinë midis tyre . Në vitin 1913, Greqia  me pretendimin  e tyre  për vorioepirin u  nis për pushtimin  e  Shqipërise  së  jugut.  Me  hyrjen e ushtrisë greke (maj 1913) shume luftëtare niviciotë hyne si vullnetarë në sherbim të qeverisë së përkoshme të Vlorës. Një nga përfaqësuesit e kësaj krahine që u takua në ate kohe  me Ismail Qemalin ishte Riza Runa.
Me gjithë se në vendimin e Konferencës së Londrës ushtria greke duhej të largohej nga vendi jonë jo më vonë se muaji tetor 1913 kjo ushtri u tërhoq provizorisht në mars 1914 për t׳u rikthyer përsëri për pushtimin e të ashtuquajturës “vorio-epir” në maj 1914. Rreziku i pushtimit grek po i afrohej përsëri Kurveleshit. Prandaj në tërë këtë krahinë po bëheshin pregatitjet për një qëndresë të vendosur kundër pushtuesve grek       

Një  delegacion  i  kësaj  krahine  ku  bënte  pjesë   edhe 

Xhelal  Duka   nga   Nivica,  vajti   në  Vlorë  për  të   kërkuar  ndihmën  e  qeverisë së përkohëshme, për  armë e municion, kurse forcat  vullnetare të komanduara nga Adem Shehu u nisën në frontin e luftës. Përpjekja e parë me bandat greke u bë në Manastirin e Cepos ku pasi i thyen ato i përzune në drejtim të Delvinës, dhe vete u terhoqen dhe qëndruan në Jomen të Kolonjës. Ketu u  ndeshën  përsëri me forcat greke. Në këtë betejë u vranë  4 luftetarë niviciotë : Nuredin Liza, Selam Matuka, Nebi Veshi dhe Mato Kuka .

Nebi Veshi      Nuredin Liza     Mato Kuka    Selam Matuka
Në Jomen nën Kolonjë
Kurveleshasit luftojnë

Atje n′istikam të parë

Katër niviciotë u vranë
Me gjithe rezistencën e madhe të forcave të kësaj krahine, grekët te përforcuara edhe nga forca të tjera, në 28 qershor të këtij viti hyri në Gusmar të cilit i vuri zjarrin, së këtejmi në Nivicë të cilën gjithashtu e bënë shkrumb e hi gjithë fshatin si dhe kryen masakra nga më çnjerëzoret. Vajtimi popullor për këto masakra shprehet ndër te tjera:                                  

                                                 Ç’u dogj Kurveleshi shkretë
Bëri greku siç desh vetë

Theri çiliminjt e pleqtë.
Me pushtimin e kësaj krahine nga forcat greke, si gjithë banorët e fshatrave të tjere, ashtu dhe të Nivicës, u nisën “Muhaxhirë” për në rrethinat e Vlorës për t׳i shpëtuar mizorisë greke:
                                                 Gratë e Kurveleshit
Nisen për në Vlorë

Djepet ngarkuar

Foshnjat në dorë

Burrat ua vranë

Shtepitë ua dogjnë

                                                       Qaj moj Shqipëri,

                                                       Ulër moj e gjorë.
Me ardhjen e forcave të fuqive të mëdha, grekët u detyruan të  tërhiqen  nga  vendi  jonë. Duke filluar gradualisht nga  viti  1915 familjet niviciote  u  kthyen  në  vatrat e  tyre ku  çdo gjë  ishte  djegur. Në  këtë periudhë shumë familje niviciote nuk u kthyen më në fshat pasi nga mizoritë e grekut nuk u kishte ngelur pothuajse asgjë nga   pasuria e tyre.

Në  vitin 1916  “ fuqite e mëdha ” organizuan  të  ashtu- 

quajturën ekspeditë ballkanike ku forcat italiane pushtuan Gjirokastrën, duke dëbuar që aty forcat greke. Pra iku një pushtues dhe erdhi një pushtues tjeter. 
Edhe  kunder  këtyre forcave  pushtuese  fillojë  organizimi i luftës kundër tij. Në këtë kohë u formua një organizatë  anti-italiane  me  emrin  “Shoqëria dora e zezë”,  ku 

merrnin pjese shume niviciotë ndër të cilët patriotet  Shaqo Llapi  dhe  Kanan Malo. 
Duke  zbatuar programin e shoqerisë ,  zhvilluan  një  veprimtari   të  gjerë  kundër  pushtuesve  italiane. Shaqo Llapi 
mbasi  vrau në 1916  Sulejman  Tepelenën, agjent italian, doli  në  mal  dhe  formoi  çetën e tij duke  ndërmarë  shumë sulme ndaj  këtij pushtuesi të  ri si ajo e Frashtanit etj . 
Patrioti  niviciot  Sihat Bege Bushi  mori pjesë në levizjen  e  quajtur “Revolta e Përmetit” në 6 mars 1919  duke sulmuar e hapur burgun për  të liruar patriotët  që ishin  burgosur nga okupatori  italian Mbas këtij veprimi Sihati u largua në drejtim të maleve të Kurveleshit dhe aty u vra pas nje luftimi 6 orësh nga karabinierët italianë.

      Përmet bëre shamatanë
       U zure me italianë

       Vrave tenent e marshallë

       Hape të shkretën hapsanë
       Nxorre demon e Bajramë

       Me bomba çave pazarë
  ....................................

       Të vranë o Sihat të vranë
       Ali beu me xhandarë
       Në Kostanj e derdhe gjaknë
              Sihat Bushi

Por pa dyshim pjesmarrja dhe kontributi i krahinës së Kurveleshit në luften e  Vlores në vitin 1920 ka qënë shumë i madh. Vendimet historike të Kongresit të Lushnjes, që u mblodh   në  21 janar 1920 si  për gjithë popullin Shqiptar edhe 

për këtë krahinë, luajtën nje rol të madh në zhvillimet e më tejshme të luftes kundër okupatorit Italian. 

Urrejtja kundër italianëve mori përpjestime akoma më të mëdha pas vrasjes së patriotit  Sali Nivica, ish  drejtor i  gazetës  “Populli”  që botohej në Shkodër, një nga inisiatorët kryesore të pregatitjes së Kongresit të Lushnjës.                                                  

Duke i kënduar këtij biri besnik të interesave të atdheut e popullit kjo krahinë organizojë kryengritjen e përgjithëshme kundër okupatorit  italian. 
Ardhja  në këtë kohë e shumë vullnetarëve shqiptare nga Amerika midis  të   cilëve  shumë niviciotë, ndezi më tepër 
flakën e kësaj kryengritje .Në 21 maj 1920, çeta e këtij fshati e përbërë nga 50 luftëtare u nisën për në Tepelenë ku së bashku me luftetarët e krahinave të tjera do të mernin në dorëzim këtë qytet. 

Për të marrë në dorëzim qytetin u nis një përfaqësi e këtyre forcave, midis tyre dhe Riza Runa, për të hyrë në bisedime me komandën e garnizonit italian të këtij qyteti. Por komanda italiane  nuk i  pranojë përfaësuesit  e kryengritjes, duke mos dorëzuar qytetin sepse sipas tyre Tepelena bënte pjesë  në  zonën  e  pushtuar  prej  tyre  dhe njëkohesisht dërgoi 

forca  kundër  kryngritësve shqiptarë që kishin rrethuar qytetin.

Një betejë e ashpër kunder këtyre forcave u bë në fushën e Luzatit ku  forcat  italiane u shpartalluan. Mbas shpartallimit të forcave Italiane ,  kryengritësit   çliruan   këtë  qytet  dhe   ngritën  aty  flamurin Shqiptar. Pas këtij aksioni çeta e këtij fshati u nis për në Kurvelesh   për  te  debuar  së  andejmi  forcat  e  karabinierisë italiane. Në  24 maj  1920  italianet  u  përzune nga kjo krahinë dhe  po  në  kete dite  ne Nivice dhe  në fshatrat e tjere te kesaj krahine u ngrit flamuri Shqiptar. 

Në 27 maj 1920 në mbledhjen qe u be në fshatin Gusmar u vendos beslidhja e kësaj krahine për të vazhduar luftën kundra italianëve. Forcat kryengritese te kësaj krahine te përbëra nga luftëtarët e fshatrave Nivicë, Rexhin e Gusmar si dhe Selam Musai me 5 luftetarë nga fshati Salari u nisën në 2 qershor 1920 në drejtim të Vlorës. 
Në krye të forcave të Kurveleshit ishte  patrioti niviciot Riza Runa  i cili ishte njëkohësisht edhe antar i Komitetit të Mbrojtjes Kombëtare. 

Forcat e fshatit Nivice udhëhiqeshin nga   Cano Duka ,  Myslin  Kaçupi dhe Shaqo  Llapi . 

Një pjesë e konsiderushme e forcave të Kurveleshit të përbërë nga kryengritës  të fshatrave Picar,  Kolonjë, Golem, Lekdush, Progonat  dhe 50 Niviciotë shkuan në Tepelenë kundër italianëve të Kalase së këtij qytetit.

Tre çetave të Fshatit Nivicë që shkuan në Vlorë u ishte caktuar si front lufte ana e Babicës, ku qysh nga dita  e  parë  e fillimit të veprimeve luftarake u zhvilluan beteja të përgjakshme. Duke luftuar krah për krah me Selam Musane u vra dhe Shefqet Islam Shehu nga Nivica. 

                Ç`u çkule nga Drashovica
            Lule more Selam Lule
            Bëre poshtë nga Babica

            Lule more Selam Lule

     Ç`e zure topin nga gryka

            Lule more Selam Lule

            Me një djalë nga Nivica

          Shefqet Shehu
Luftime  veçanërisht  të  ashpra  u  zhvilluan  në qafën e 

Koçiut ku në këto luftime u dalluan për guxim e trimëri nga luftetarët niviciotë Shaqo LLapi, Asllan Veliko, Shaban Doraci etj. Në këto luftime forcat e këtij fshati zunë rob gjeneralin italian Gotti :
Sa e bukur qënkej Kota
Bytym mitrolos e topa

                                -Kush u hoth në Kot′ i pari

                                -Shaban Dorac′ kapedani 


Seç vati te xhenerali

            Ne këto beteja në duart e rreth 100 luftëtarëve të Nivices ranë robër 14 oficerë, 210 ushtarë të armikut si dhe nje sasi armësh e municionesh, ndër to edhe 3 topa e 17 mitrolozë. 
Si rezultat i kësaj lufte, me 2 gusht 1920 në Tirane u nënshkrua marrveshja   që   trupat   italiane   të   tërhiqeshin   nga Vlora, megjithë  këtë  marrveshje  këto  trupa  nuk  i pushuan luftimet derisa u hodhën në det nga  forcat  kryengritëse  shqiptare, në 2 shtator u fut  Komisjoni i luftës së bashku me forcat kryengritëse, Vlora u çlirua.

Luftetaret Niviciote qe moren pjese ne luften e Vlores:

Abedi Arifi

Aliko Bega

Aliko Xhimo

Aqif Bega

Asef Memaj

Asllan Hysenaj

Avdo Brahimaj

Avdulla Kaçupi

Balil Leka

Barjam Piluri

Bege Telhai

Bello Sejdia

Beqo Beci

Beqo Seferi

Besho Suli

Bilal Kuka

Bylysh Bylyshi

Caush Maloçali

Cela Kasemi

Cercis Bylyshi

Dalan Koka

Demir Kaçupi

Dervish Beqaj

Dervish Topi

Divid Barjami

Evel Duka

Ezam Sherifi

Faslli Beqaj

Fejzo Duka

Gjolek Ziguri

Hader Veliko

Hajdin Celo 

Haki Memishaha

Halit Bushi

Hasim Maloçali

Hyso Birçe

Imer Ceka

Jashar Bushi

Jonuz Azemi

Kamber Dalani

Kanan Malo

Kanan Muço

Kapo Bega

Kazho Hita

Lahe Beluli

Lula Bushu

Magrip Llapi

Maliq Bylyshi

Mato Hoxha

Mehmet Bega

Meto Xhaka

Muço Bushi

Myslim Kaçupi

Nasip Faslliu

Nebi Liza

Neim Rusto

Novrus Duka

Pasho Liza

Pelivan Bushi

Qazim Dajko

Ramadan Merjo

Ramo Kadriu

Reiz Bida

Riza Runa

Riza Seferi

Rushan Goxha

Sadush  Llapi

Sako Piluri

Saraç Malaj

Sefer Duka

Sejdi Maloçali

Sejko Brahimi

Selim Demaj

Servet Jashari

Shaban Doraci

Shahin Bresho

Shamo Demiri

Shaqo Hozha

Shaqo Llapi

Shefo Metushi

Shefqet Shehu

Shuko Qerimi

Shuko Xhemali

Sinan Beluli

Sinan Kaçupi

Sinan Lila

Skendo Brahimi

Tahir Piluri

Tare Rusto

Tare Sejdia

Tefik Bida

Tefik Matuka

Teki Hazbiu

Telsim Masupi

Veip Malo

Xhafo Suli

Xhevit Hoxha

Zagoll Bega

Zenel Nebiu Etj.
    ( Sipas librit “Nivica përmes shekujve të Historisë 1971)

Nje nder figurat kryesore jo vetem
i fshatit Nivice por i gjithe krahines
se Kurveleshit per vitet 1900-1940.

Pjesmarres aktiv ne kryengritjet

anti turke te viteve :

-- 1908 Me Cergiz e Bajo Topullin.

- 1910 Me Namik Delvinen e Nazif
Haderin.

- 1911 Delegat, bashke me vellane e

tij, Veipin, si perfagesues te ketij

| fshati ne mbledhjen e Manastirit te

Cepos, e njekohesisht bashkeantare

te memorandumit qge kjo mbledhje i

dergoje Turgise. Pjesmarres ne kry-

engritjen e kesaj krahine po ne vitin

1911

- 1912 Se bashku me patriotin tjeter

Shuko Dalipi ngriti flamurin kombe-

tar ne 28nentor 1912 ne Niwce.

215





Për këtë lufte kaq të përgjakshme jane bërë shumë botime  të ndryshme por mbi të gjitha sipas bashkëkohësve dhe 

bashkëluftetarëve qëndron poema e Niviciotit Ali Beqo, çuditerisht e pa botuar, që për këtë epope ka shkruar një poemë 

me mbi 300 vargje disa vargje të së cilës janë:
                                                  O dëshmorë të uruar

Që na ikëtë për jetë

Do të rrini të pa harruar

Çdo njeri do ju ketë

                                 ……………………….
Detyren patriotike

Si burrat e kini mbaruar

Për mbi Vloren heroike

Të ardhmen vendit  ja keni shtruar..... 

Revolucioni demokratiko-borgjez që shpërtheu në qershor të  vitit 1924, pati jo vetëm  shprehje simpatie, por edhe pjesmarrje aktive të shume fshatarëve niviciotë. Në këtë revolucion për besnikërine, trimërine dhe  aftësine e tij  ushtarake u dallua Sinan Topi. 
Sinani  si  komandant batalioni, mori pjesë në shumë luftime për të  mbrojtur  qeverinë demokratike te  Fan S. Nolit, sa që ra në krye të detyrës në Gurin e Bardhe të rrethit të Matit 
Në 18 dhjetor 1924.

Sinan Topi

Në këto luftra të vazhdueshme nga viti 1909 deri në vitin 1939 nga ky fshat kane dhënë jetën për liri e pavarësi shume luftëtare e midis tyre jane nderuar me titullin “Deshmor i atdheut”  10  prej tyre. 

Faqe tjetër e lavdishme për  popullin  e  kësaj  krahine  ka  qënë pjesemarrja në luftën Antifashiste Nacional-Çlirimtare kundër pushtuesve nazi-fashistë .  

Populli i këtij fshati, i brumosur me tradita patriotike kundër zgjedhës së gjatë otomane, në përpjekjet dhe luftrat shekullore kundër  këtij pushtimi, me kontributin dhe gjakun kundër  ushtrisë  greke  me  1914, në  luftën  kundër  pushtimit 

italian më 1920 ishte e natyrshme që do të ngriheshin përsëri kundër këtij pushtimi. 

            Mbas pushtimit të vëndit tone, italia fashiste iu vu punës  për  realizimin e planeve të saj grabitqare. Për këtë qëllim ajo i shpalli luftë Greqisë në 28 tetor 1940 . Për disa muaj me radhe fshati Nivicë u bë shesh lufte në betejat midis këtyre  dy ushtrive. Nga  kjo luftë  dëmet   e këtij fshati ishin të konsiderushme  si  në  njerës , shtëpi , pasuri  e  mjete të tjera jetese.Këtij fshati ju përsërit viti 1914. 

Nga goditjet  me  artileri, bombardimet  dhe  mitralimet e aviacionit ndërluftues u vranë 9 bashkefshatarë kurse një grua u dogj e gjallë nga forcat greke. Gjatë kësaj lufte këtij fshati shpëtimtare ju bënë shpellat e “Guvës”, pasi qëndrimi në fshat ishte vdekjeprurës.

Si i gjithë populli shqiptar, edhe banorët e kësaj krahine nuk u solidarizuan asnjëherë me luftën e italisë fashiste kundër Greqisë, por përkundrazi e sabotoje atë. Nga fronti italo-grek në këtë periudhe dezertuan të gjithë fshatarët e kësaj  krahine që kryenin shërbimin ushtarak. E megjithatë qëndrimi shovinist 

dhe pushtues i  krerëve  monarko-fashist grek   asnjëherë  nuk e 
çmuan këtë ndihmë. 

Shpellat e Guvës vend strehimet gjate luftës italo-greke
Populli i kësaj krahine ku ky fshat bën pjesë, përballoje me sakrifica të mëdha jo vetëm operacionet ndëshkuese të pushtuesit italian por më  vonë  edhe  ato të  nazizmit  gjerman. Ne operacionet   fashiste  të dhjetorit 1942,  mbas   çlirimit  të  Kurveleshit,  të  prillit  1943, të dimrit 1943 dhe  operacionin e qershorit 1944, kjo krahinë u bë epiqendra e e sulmeve  armike  të  cilat  me  gjithe ashpërsinë e barbaritë e kryera, ndaj saj dështuan e u tërhoqën me turp. 

Në këtë luftë krahas çetës teritoriale që përbëhej nga rreth 75 luftetare, morën pjesë direkt në formacionet e rregullta  antifashiste  e  nacionaliste  mbi 84 luftëtarë të cilët luftuan deri 

në çlirimin e plotë të Shqiperisë. Tridhjetedy  prej tyre dhanë dhe jetën duke u shpallur “Deshmorë të atdheut “.
Eshtrat e Niviciotëve dëshmorë të atdheut prehen përjetë në varrezat e dëshmorëve të Kurveleshit të Sipërm të ndërtuar në një kodër pranë fshatit Progonat, e cila shikohet nga  të   gjitha   fshatrat  e  tjerë  si  monument   i  përjetshëm  i 

historise së kësaj krahine patriotike e atëdhedashëse. Obelisku i këtyre varrezave është i mbështetur në 5 kolona të cilat përfaqësojnë në mënyre figurative unitetin e pa thyeshem të këtyre 5 fshatrave që përbëjnë këtë krahinë . 

Nivica për nga numuri i pjesmarrjes në formacionet e UNCSH, dhe forcave Nacionaliste rezulton  se  në krahasim me fshatrat e tjerë të rrethit të Tepelenës është fshati i tretë, kurse  nga  numuri  i  dëshmorëve  të  rënë për atdhe është nga fshatrat e parë të këtij rrethi . 

Varrezat e deshmoreve te Kurveleshit te Siperm

Çlirimi i Shqipërise , ashtu si për gjithë vendin, fshatin Nivicë e gjeti të shkatërruar e te djegur plotësisht. Kështu ishin djegur e dëmtuar plotësisht: rreth  60 shtëpi banimi, shkolla fillore , ishin  grabitur e dëmtur me mijra kokë  bagëti dhe kafshë të tjera të punës e çdo pasuri tjetër.
Mbas çlirimit duke u nisur nga historia, traditat, kushtet 

natyrore, shtrirja gjeografike etj Kurveleshi i Sipërm dhe Kurveleshi Poshtëm ne ndarjen administrative krijuan Rrethin e Kurveleshit me qëndër në Kuç, ku  Nivica  në  vitin  1948 u 

bë qëndër lokaliteti. 
Por ky rreth e pati jetën shume të shkurtër pasi në vitin 1949 u shkri nga sistemi monist i kohës dhe fshatrat e këtij rrethi u shpërndanë në kater rrethe të tjerë fqinj me të, ku Kurveleshi i Sipërm  kalojë në varësi të rrethit të Tepelenës. 

Kjo ndarje e re, që ishte njëkohësisht edhe shpërbërja më e madhe në historinë e kësaj krahine, nuk ishte bërë as nga pushtuesi shekullor  turk, as nga regjimi i Zogut dhe as nga  pushtuesit e tjerë. Pasojat e këtij coptimi ishin të disfavorëshme 

nga të gjitha pikpamjet për këtë krahine. 

            Së pari: kjo gjë u bë për të zbehur   imazhin   historik   si   një   kështjellë   e  fuqishme  e qëndresës ndaj çdo pushtuesi të vendit 

Së dyti:  nga  ana  ekonomike  ishte lënia në prapambe- tje ekonomiko-sociale të kësaj treve pa prespektivë për të nesërmen , duke lënë të hapur largimin masiv të popullsise së saj . 

Gjatë kësaj periudhe një pjesë e mirë e kësaj krahine u larguan drejt rretheve të tjera të vendit, kur rregullat për largimet nga sistemi monist i asaj kohe dihen që ishin shume strikte për  të  mos  thënë  të  pa mundura, ndërsa për këtë trevë për çudi u lanë të lira.

Ndërkohë nëqoftëse kësaj krahine nuk do ti prishej uniteti administrativ i krijuar me shekuj kjo trevë sot nuk do te ishte shpopulluar siç është sot por do të kishte tjetër fytyre. 

Kjo ndarje administrative si rreth më vete do të  bënte të mundur , që  qëndra  e këtij rrethi , Kuçi , të merrte pamjen e një qyteti ku do të kishte institucionet shtetërore, do të kryeshin ndertimet e nevojshme  për  një  qytet , njëkohësisht do të ndërtohej infrastruktura  me  fshatrat e tjera si ndërtimi i rugeve 

automobilistike , ndërlidhja , energjia elektrike , arsimi, kultura etj. Këtë zhvillim do ta favorizonte edhe afërsia e fshatrave të kësaj krahine me qendren e ketij rrethi Kuçin që nuk ishte më shumë  se 20 km. 
E njëjta politike u ndoq edhe kur në Gusmar u hap miniera e fosforit, pasi hapja e saj nuk  u shoqërua fare me  ndërtimet apo infrastrukturën  përkatëse  që  duhet  të  kishte  një  minierë, sektor i cili nuk ndikoj fare në zhvillimin e kësaj krahine me përjashtim vetëm hapjes së disa vëndeve të punës. 

Për ilustrim është historia e ndërtimi i rrugës automobilistike: Tepelenë-Salari-Nivicë-Gusmar-Progonat e cila fillojë  me  aq  vrull  dhe  aksion  nga  banorët e vetë kësaj zone në vitet 1945, në vitin 1946 ju ndërpre financimi, për të filluar në vitin 1959 pra plot 13 vjet më pas duke e lënë këtë krahinë në izolim të plotë. 

Por megjithe këtë shpërpërje mbas çlirimit filloje puna për shërimin e plagëve të luftës siç ishin ndërtimi i shtëpive të banimit, i cili u kthye në një aksion të përbashkët  për të gjithë banorët e këtij fshati.

-Nivica ka qënë fshati më arsim dashës i gjithe krahinës. Në një dokument të kohës së sundimit turk thuhet:
“Krahina e  Kurveleshit  është  një  krahinë në përgjithësi e varfër e ku predominon analfabetizmi, me përjashtim të fshatrave Nivicë e Kuç ku kane funksionuar shkollat të cilat mbahen me shpenzimet e vetë këtyre fshatrave.”
Si e tillë menjëherë mbas çlirimit të vendit, shërimi i plagëve të luftës  fillojë   me  rihapjen  e  shkollës  fillore. Krahas funksionimit të kësaj shkolle filluan edhe kurset kunder 

analfabetizmit. 

Në vitin 1956 shkolla fillore e këtij  fshati u bë shkollë 7 vjeçare ( klasa e parë e pestë pati 25 nxënës ) më vonë u ngrit shkolla e mesme, ku me qindra të rinjve ju dha mundësia e mbaruan edhe arsimin e lartë e sot militojne në të gjitha degët e ekonomisë.

-Në vitin 1945-1946 fillojë puna për ndërtimin e rrugës automobilistike Tepelenë-Salari-Nivicë-Progonat , e cila mbas 
ndërprerjes për një kohë shumë tё gjatë rifillojë në vitin 1959 .
-Në vitin 1949  u hap për herë të parë ambulanca mjekësore.
-Në  vitin  1954  së bashku me fshatin Rexhin filluan punimet për sjelljen e ujit te pishëm nga Buronjat.
-Në vitin 1969 fillojë ndërtimi i rezervuarit me një kapacitet 200.000 m3     

-Në 25 qershor 1969 u krye plotësisht elektrifikimi i gjithë fshatit. 

-Në vitet 1970-1980 u hap rruga  e re  automobilistike që lidhte këtë krahinë  me  qytetin  e  Tepelenës   nga  fshati  i Bënçës e  cila  shkurtojë rreth gjysmën e gjatësisë së rrugës egzistuese nga Salarie, duke bërë të mundur që  Nivica nga qëndra e rrethit të jetë vetëm 31 km  larg.
-Në vitet 1986-1987 u ndërtua ujesjellësi i ri duke marrë ujin e ftohët të Vrutkës me vetë rrjedhje duke garantuar ujin e pishem për 24 orë në ditë.
Sistemi që u ngrit mbas çlirimit të vendit deri në vitin 1991, mbi bazën  e luftës së klasave, rëndoje si për  gjithë vendin edhe për  banorët e këtij fshati. Nga ky  fshat  për pikpamje kundër “pushtetit popullor” mbas vitit 1945 janë dënuar nga gjyqet e këtij pushteti mbi 17 banore të cilët kanë kryer  mbi  100 vjet  burg  të  marrë  së  bashku  ku 2 prej tyre vdiqën në këto burgje. U cilësuan “ Kulake ”  5  familje  të  këtij  fshati  ku  veç kufizimeve që shoqëronin këtë emërtim si arsimimi, puna etj, ju konfiksuan të gjitha pasuritë e tyre.
Per tu theksuar është se ky sistem edhe historinë e ka parë jo me shikim  realist  por vetëm  politikisht. Kështu jo  se Hodo Aliu (Nivica) ishte nga ky fshat por historikisht ka qënë një nga kryekapedanët e gjithë krahinës së Kurveleshit. 

Hodua luftojë kundër perandorisë osmane nga vitit 1833 e deri sa dha jetën e tij në vitin 1852 pra për 19 vjet rrjesht, dhe sot është për të ardhur keq që në rrethin e Tepelenes me emrin e tij nuk është nderuar asnjë objekt.
Islam Shehu e dha jetën në luftën e Vlorës në 1920 së bashku me Selam Musanë duke ju hedhur topit nga gryka, Selami me te drejtë u bë legjendë kurse tjetri  mezi u shpall Dëshmor. 

Per  aktin  heroik të  kryer  nuk  u  shkrua  asnjëherë  në historitë e mbas çlirimit sa që edhe emri nuk i është përmëndur fare për të vetmen arsye se i biri i tij u lidh me Ballin Kombëtarne. Por populli e mban të gjallë në shekuj në këngën :

Çu çkule nga Drashovica

Bëre poshtë nga Babica

Çe zure topin nga gryka

Me një djalë nga Nivica....
Këto paradokse mund ti gjesh vetëm në rastet kur vlerësimet e figurave historike bëhen politikisht si sistemi i kaluar që : “Luftën Nacional çlirimtare e ka parë me ngjyra kurse historine tjetër mijra vjeçare të popullit tonë në shumë raste e ka parë bardh e zi”. Me keqardhje mund te themi se ky mentalitet në disa raste vazhdon edhe sot sepse në disa këngë mbas vitit 1990, kësaj poezie i është hequr vargu i fundit  nga disa kompozitorë “reformatore”. 

E njëjta gjë duhet thënë edhe për patriotin tjetër Riza Runa. Rizait historia do ti kishte dhënë vendin që meriton si një nga patriotet që luftoje kundër disa pushtusve si turkut në vitet 1908-1911-1912, grekut në 1913, italianit në 1920 dhe gjermanit, djali i tij, Mustafa Runa, dha jetën e është dëshmor i atdheut. 

Pra kur përmendet “Lufta e Vlores” nuk duhet kuptuar Selami por në radhe te parë Riza Runa pasi ai ishte Komandati i të gjithë forcave të Kurveleshit te Sipërm në përbërje të të cilave ishte dhe Selam Musai (konkretisht ne përbërje të forcave të fshatit Nivicë).

Por historia vazhdon të shihet përsëri me syzet e sistemit monist e si e tillë nuk kemi nga historianet rishikimin  me fakte konkrete e reale të epopesë së kësaj lufte heroike.

Me  keq  ardhje themi se megjithe se jemi në demokraci dhe historia kerkon rishikimin e saj mund te themi se Figures se Riza Runes vazhdon me pa te drejte i ben hije emri i te vellait Veipit “sipas kujtimeve te Enver Hoxhes”, që pavarësisht se ka qënë një nga patriotet e nacionalistet më të dëgjuar të kësaj krahine, sistemi monist u mundua ti denigrojë.

Ky qëllim i mbrapshtë i atij sistemi është realizuar pasi duke legjendizuar Selam Musanë, për të cilin me të drejtë është shpallur hero pasi dha jetën kundër pushtuesve të huaj e këtë koment nuk e kemi kundër figurës së ndritur të tij, por nepërmjet Selam Musait, la në harrese të plotë Komandantin e forcave të gjithë Kurveleshit të Siperm. 
Por historia, vёllezёrve Runa, do tju  japë vendin qё meritonin si figura qёndrore  patriotike pёr periudhёn 1910-1940 .

KAPITULLI    V

N A T Y R A    

DHE

PRESPEKTIVA

Historinë e këtij fshati e pasuron dhe më shumë bukuria natyrore  e saj. Nivica në teritorin e saj ka pasuri jo të pakta të nëntokes e të mbitokës, të cilat në lidhje e bashkëveprim me njëra tjetrën, me klimën, me relievin, me pozicionin gjeografik e të tjera , u japin mundësi vendasve t΄i shfrytëzojne ato për rritjen e mirqënies së tyre. Në këtë fshat gjënden edhe fushat edhe kodrat edhe malet, të cilat janë mjaft të favorshme si për zhvillimin e bujqësisë e në radhë të parë të blegtorisë ku nivicioti është blegtor i lindur, sepse blegtoria ka qënë dhe është  baza e ekonomise së këtij fshati.

Në mes të këtij fshati kalon një perrua qe banoret e kane  quajtur  qe  ne  kohe  te  hereshme “ lumi i Nivices” per ta dalluar nga perrjet e tjere qe mbledh ky “ lume ” gjate rruges se tij prej 12 km deri ne bashkimin me lumin e Bençes. 

Pjesa e sipërme e lumit afersisht në një nivel me fshatin
Burimin ky lume e ka nga “Llufa”. Gjatë rrugës së tij përmbledh të gjitha burimet e tjera qoftë nga rreza e malit të Kendrevicës apo dhe të anës perëndimore ato të rrëzëz së malit të Gjizës. Tabani i tij në pjesën e sipërme e të mesme është shumë i shtruar, me material të imët ndërtimi dhe me brigje fushoro-kodrinore dhe eshte ne nje rrafsh me fshatin.

Fillimet e kanioneve te Lumit te Ura e Madhe

Ne pjesën e poshtme të tij ky lum paraqet një pamje shumë mahnitëse  , me humnera mjaft të thepisura e me një shtrat shumë të ngushtë  duke  krijuar  kanione  përrallore,  ku  uji  bie  nga  lartësira  të mëdha prej qindra metrash në formë kataraktesh, karakteristike për këtë lumë .
Me rritjen e popullsisë që në kohën kur fshati ishte ndërtuar  brënda  mureve  të kalasë, shume shtëpi  për mungesë 

vendi ishin ndërtuar në buzë të greminës. Kjo karakteristikë vazhdojë edhe mbas daljes nga kalaja .

E veçantë e këtij lumi është se gjatë rrugës së tij përbledh shumë përrenj të tjerë, të cilët për vetë faktin që ky lumë është shumë i thellë, krijojnë në bashkimin e tyre ujvara shumë  të bukura, kështu mund të përmëndim ujvarën që krijon përroi i Çorovodës, ujvarën me dy kate të Kastravicës, ujvarën e përroit të Pesjakut etj. Ujvara e “Pesjakut” , e Guvës dhe e Kastravices janë ujvarat më të thella  të këtij lumi  e që mund të eksplorohen vetëm nga alpinistë. 
Ujvara e “Pesjakut” ёshtё ujvarë gjithë vjetore kurse ajo e “ Kastravicës ” është sezonale,  por ka  fenomenin  më të bukur  ku lindja e diellit shoqërohet gjithmonë me ylberin që formohet nga përplasja e ujit në katin e parë të kësaj ujvare.
Veç ujvarave që krijohen në bashkimet e përrenjëve të tjerë me këtë lumë, vetë ky lumë gjate rrugës së tij nëpër kanionet që ka krijuar për shekuj me radhë, formon katarakte shume mahnitëse për  nga bukuria natyrore. 
Këto ujvara janë krijuar pasi ky lumë ka disnivel shumë të madh. Ai në  fillim  rrjedh  në një shtrat  në lartësi prej 700-750 m pra ne nivelin  e shtrirjes se fshatit por prane ures se madhe ky lume ka krijuar nder shekuj kanionet e tij fillimisht fillon e  bie  rreth  50  m  duke  formuar  nje katarakt i cili eshte

me gjeresi deri ne 2 m e ne nje pozicion te padukshem midis shkembejve. Per rreth tre km përfundon në një lartësi prej vetëm 150 m mbi nivelin e detit . Në rrjedhёn e tij janё shumё guva uji  si dhe pellgje  tё formuara nga grryerjet qё u janё bёrё formacioneve gёlqerore  si pellgu i Bylyshe,  pellgu i Gjatё, pellgu  i  Hadёmit etj. 

Disa  ujvara tё tij janё tё pa dukshme pasi grryerja shekullore e ujrave ka bёrё tё mundur qё ato tё jenё totalisht nё errёsirё  tё pёrherёshme si ujvara e urёs sё lumit, ujvara qё krijohet te shpella me qiell etj. 

Ujvara e përroit Çorovodes

Disniveli fshatit me lumin mbas 500 m nga Ura e madhe

Kanioni Merje
                           Nivica     Historiko – Turistike               _ 169
[image: image18.jpg]



Kanionet mbas ures madhe

Kanionet e Guves

Ujvara gjithvjetore  e perroit te “Pesjakut”

Ujvara e Guves (Pellgu Zi)

Ujvara me dy kate dhe kanioni i “Kastravices”

Si për të gjithë banorët e kësaj krahine ashtu edhe për ata të Nivicës, duke u nisur nga teritori ku jetojnë si dhe kushtet natyrore të kësaj zone, baza kryesore e ekonomisë për çdo familje ka qënë dhe është në radhë të parë blegtoria.
Si për të gjithë banorët e kësaj krahine ashtu edhe për ata të Nivicës, duke u nisur nga teritori ku jetojnë si dhe kushtet natyrore të kësaj zone, baza kryesore e ekonomisë për çdo familje ka qënë dhe është në radhë të parë blegtoria.
I njohur në shekuj për pasionin e blegtorit, nivicioti i ka zbukuruar  kodrat  e malet  e tij me tufat e bagëtive të imta, ku pjesa  më  e  madhe  përbëhet nga delja e pastaj dhia, duke bërë emër me nën produktet e qumështit si djathin, gjalpin, salcën e kosit etj . 
Fshati Nivicë është fshati me siperfaqe teritoriale më të madhe nga gjithë fshatrat e tjerë të kësaj krahine ajo eshte rreth 105 km2. Me qënë se kullotat zenë rreth 70 % të të gjithë sipërfaqes totale bën të mundur që blegtoria të jetë sektori jetik i ekonomisë familjare. 

Sipas statistikave në strukturën e blegtorisë të imtat zënë peshën kryesore të numurit total të saj, rreth 97 %,  nga  të

cilat te leshtat 84,7 %, e dhirtat 12,8%. 

Pra ne sektorin ë blegtorise me ë preferuara eshte delja dhe dhia ë vendit ë pershtatur ne shekuj me kushtet klimaterike ë terenin ë kesaj krahine. Delja ka drejtim te katerfisht ekonomik: Per qumesht, per mish, per lesh, dhe per lekuren . keshtu nje dele ne vit mund te japer rreth 40 kg qumesht, 1-2 qengja dhe 1-1,5 kg lesh.
Qumështi, djathi e sidomos mishi shquhet jo vetëm për vlerat e larta  ushqimore, por  edhe  për  shijen e veçantë të tij. 

Leshi ka luajtur në shekuj nje rol te rëndësishëm sidomos në ekonomine familjare , ku grate labe me të kane thurur qylyma, velenxa, flokate, sherqet,  llabanet, trikot, çorapet apo shiltet aq të buta, pra leshi ishte baza kryesore e veshmbathjes së banorëve të kësaj treve. 
Gjedhët me gjithë se përbëjnë  vetëm 3 % të numurit total të gjithe  blegtorisë , ato mbahen për nevojat e  ekonomise

Bageti ne kullote

familjare e shërbejnë më tepër për të prodhuar qetë e punës për të punuar arat. Njëthundrakët, ku dallohen mushkat e forta rezistente e ekonomike, perdoren per transport të prodhimeve blegtorale nga stanet për qëndrat e përpunimit të qumështit si dhe çdo transport tjeter. 
Bazën ushqimore të blektorisë edhe në të ardhmen do ta përbëjnë kullotat në natyre pasi ato zënë rreth 70 % të të gjithë sipërfaqes së këtij fshati që është një garanci për rritjen e më tejshme  të  numurit  të krerëve e cila detyrimisht do të çojë dhe 

në rritjen e mirëqënies  familjare.

          Numuri i blegtorisë ekzistuese e krahasuar me kapacitetin    kullosor   të   këtij  fshati  tregon  se  mundësitë  e   
rritjes numerike të saj janë shumë  herë më të mëdha, që do të bëjë të mundur që krahas shitjes së freskët të qumështit e nënprodukteve të tij edhe ngritjen e industrisë ushqimore për të rritur gamën e prodhimeve aq të kërkuara si në tregun e brëndshëm por edhe për eksport.  

Rrezat dhe mali Trushnicës, kullotë natyrore
Toka bujqësore  zë vetëm rreth 7 % të gjithë siperfaqes,  

duhet  theksuar  se  mbi 60 % e saj  është  nën ujë, gjë qe krijon

premisa për nje zhvillim normal edhe të bujqesisë, sidomos për zhvillimin e pemtarisë, pasi janë të gjitha kushtet klimateriko tokësore për një zhvillim jo vetëm tradicional por për një prodhim të gjërë të tyre.

Veç ujit te lumit për të përballuar periudhën e verës për vaditjen e tokave në veri-perëndim të këtij fshati është ndërtuar një  rezervuar uji  që   përballon   plotësisht   vaditjen  e  tokave  

bujqësore. Ky rezervuar grumbullon ujrat e  burimeve të “Llufës” si dhe gjithe burimet për rreth. Kapaciteti ujëmbledhës i tij është rreth  200.000   M-3 dhe vadit rreth 150 ha, ka krijuar e krijon te gjitha mundësite për futjen nën uje të gjitha tokave bujqësore.
Krahas qëllimit kryesor të tij, atë të vaditjes, ky rezervuar ndihmon shume sidomos në stinën e verës edhe për blegtorine të cilat kullosin në zonën per rreth tij , për ujë. Por megjithatë duhet theksuar se ky rezervuar nuk i shpëtoje dot dëmtimeve të periudhës së tranzicionit. 

Sot ky rezervuar i ka jashtë funksionit si  veprat e marrjes ashtu edhe kanalizimet e shpërndarjes së ujit për vaditje . Prandaj del detyre imediate të organeve vendore, që të
kërkojne investime per vënien në efiçence të kësaj vepre kaq të rëndësishme si për zhvillimin e bujqësisë por edhe të blegtorisë.

Rezervuari 

Një nga vëndet me një mikroklimë shumë të veçante në të gjithë krahinën është “Stoku” i cili ndodhet në lindje të këtij  fshati. Në  këtë  vënd  ku   klima   eshte   më  e buta e  të zonës jane të gjitha mundësite për ngritjen e plantacioneve  me  pemë 

frutore e sidomos me mollë.

Flora në përgjithësi e ndihmuar edhe nga kushtet klimaterike  është  shumë  ë  pasur.  Në  kodrat  e  malet  e këtij 
fshati  gjen  shumë  bimë aromatike  ku  veçojmë  çain e malit,
Flora në përgjithësi e ndihmuar edhe nga kushtet klimaterike është shumë e pasur. Në kodrat e malet e këtij fshati  gjen  shumë  bimë aromatike  ku  veçojmë  çain e malit, salepin, trëndelinën  e  shumë  bimë  të  tjera  të  kësaj  familje  të cilat krijojne mundësi për kultivimin e prodhimin  jo

                  “Stoku”, vendi i frutikultures
familje  të cilat krijojne mundësi për kultivimin e prodhimin  jo vetëm të bimeve aromatike por edhe  të atyre mjekësore.Në zonat më të larta rritet pisha e bredhi, ndërsa në zonat e ulta kultivohet molla, arra, lajthia, qershia, fiku etj.
Stina e pranverës e zbukuron më shumë këtë vend, ku ajri i pastër, gjelbërimi e lulet ngjyra ngjyra, cicërimat e zogjëve, bën të mundur që edhe natyra të marrë pjesë në gëzimet  ë  banorëve .Pozicioni gjeografik, kushtet  klimaterike 

dhe bimësia ka favorizuar shumëllojshmërinë e një faune shumë të pasur si lepuj, dhelpra, kunadhja, ujku etj. 
Kurse si lloje të rralla kafshësh e shpendësh janë kaprolli, derri eger, pëllumba të egër e sidomos thëllëza e malit . Në lumin e fshatit përveç llojeve të tjera të peshqëve dallohet   trofta   e  cila   krijon  edhe  mundësi   për   rritjen   e
kultivimin natyral të saj pasi ky lloj  peshku është më i prefe- ruari  e cilësor..

Livadhet e fushat e lulëzuara me gjithë llojet e luleve, hapin prespektiva  për  kultivimin, jo  vetëm nga pasionantë të veçante  por  në shumicë   nga  banorët  ë  fshatit,  për  rritjen  e        

bleteve, degë e cila sjell shumë të ardhura  për  ato  familje qe merren me rritjen e tyre. 

Niviciotët janë dalluar që në kohë të herëshme si bletë rritës ku midis shume familjeve që janë marrë  me  këtë  aktivitet  mund  të  përmendim  familjet: Ceka, Shehu, Hita, Runa, Hoxha, Kacupi, Beqo, Veshi etj.

Po  të  krahasohet me  kohet  e  mëparëshme rezulton se   numuri  fizik  i bletëve që kultivohen sot në këtë fshat është  shumë  herë më i vogël, numri  ekzistues  që  kultivohet sot në Nivice është i barabartë me numrin që kulivonin më parë vetëm 3 familje. 

Duke u nisur nga kushtet shumë të favorëshme natyrore si dhe kërkesës mjaft të madhe të tregut të brëndshëm e njëkohesisht për  eksport, kjo dege e ekonomise është me shumë të ardhme zhvillimi. 

Tjetër pasuri jane edhe gëlqerorët e fosfatuar të cilat kane  një  përqindje  të lartë P2O5 prej 10-12% e në disa vende 

shkon deri 15-20%. Shfrytëzimi i këtij minerali  filloje në vitin 1970 por sot nuk funksionon . Mendojmë se shfrytëzimi i tij në  të ardhmen mbetet i hapur, sepse nga studimet gjeologjike të nëntokës së kësaj krahine  ka edhe minerale të rralla si ar, argjent etj . 

Duke u nisur nga resurset natyrore  dhe  ekonomike  që  ofron  ky fshat  si  dhe me rregullimin e infrastrukturës përkatese e cila është baza e zhillimit të çdo vendi, Nivica në të ardhmen i ka të gjitha mundësitë që të jetë një nga fshatrat më të zhvilluara të kësaj krahine, që do të bazohet në :
-Zhvillimi i mëtejshëm i blegtorisë si dega kryesore e ekonomisë do te nxisë ngritjen e industrise së prodhimit e përpunimit të qumeshtit dhe nën  produktet e tij, përpunimin e mishit duke shtuar gamen e n/prodhimeve të tij, rigjallërimin e përpunimit të leshit për prodhimin e velënxave, qylymave, lëkureve per industrine e kepuceve etj..

-Flora mjaft e pasur jep mundesi jo vetëm grumbullimin e bimeve aromatike e mjekësore  por  edhe  kultivimin e tyre si sektor me  të  ardhura  të konsiderueshme e cila njëkohësisht jep edhe mundësi për zgjerimin e rritjes së bletëve për prodhimin e mjaltit aq aromatik e shumë i kërkuar në treg.
-Burimet e shumta ujore të tipit karbonik e mjaft të lehtë në konsumim do të krijojne mundësi për përpunimin industrial të tij jo vetëm per nevojat e tregut të brëndshëm por edhe për eksport.

-Turizmi për këtë fshat,  do të këtë të ardhme. Burimet 

natyrore plotësojne të gjitha kushtet e zhvillimit të Turizmit të 

gjelbër si :

-Zhvillimi i turizmit alpin.

-Zhvillimi i turizmit lumor alpin.

-Zhvillimi i turizmit ekspolorues.
Nivica është vetëm 31 km larg qytetit të Tepelenës. E për të shkuar deri aty vizitori do të kalojë nëpërmjet luginës së Bënçës,  duke  parë  ujësjellsin  dhe  urë-kanalin e Ali Pashës, kanionet e thella të lumit të Bënçës, për të arritur më pas në fshatin e parë të kësaj krahine, Lekdushin, ku shpaloset gjithë bukuria natyrore e kësaj krahinë. Por për vetë stadin e zhvillimit ekonomik përparësi  në  zhvillimin e turizmit  sot për 
sot do të marrë zhvillimi i turizmit rural (Ekoturizmi). 
Pozicioni gjeografik e kushtet natyrore të këtij fshati lejojnë  zhvillimin  e  turizmit  në  të  gjitha format e tij, ditor, disa ditor ose stacioner. Krahas  lëvizjes  së  tyre  me automjete, për vetë infrastrukturën ekzistuese, më e favorëshme e më e larmishme është “turizmi aventurë”, ai i lëvizjes me kuaj, nepermjet se ciles vizitori do te kete mundësine per ekslorim te përgjithshëm.

Llufa

Si vënd ideal për ngritjen e një kampingu turistik për çdo sezon të vitit është “Llufa” me  kullotat  që  bien  erë trëndelinë e deri te pyjet me  pisha e bredha që e rrethojne këtë vënd ku veç bukurisë në stinën e verës, kjo bukuri shtohet me shumë në stinën e dimrit ku debora i jep një pamje të rrallë e piktoreske.
Gjatë këtij sezoni ky vënd ashtu dhe shumë vënde të tjera   si   Zabërdia,  rrëza  e  Këndrevicës  apo  gjithe  kodrat  e lëndinat e këtij fshati mund të jenë të lakmueshme për shumë pasionante të sportit të skive. 
Në stanet elabit, nën dritën e hënës, vizitori do të mbajë 

iso  këngës labe, si trashegues të denjë të “Grupit të të rinjeve” të këtij fshati, rreth zjarrit në të cilën piqet mishi në hell. Vëndet e tjera  si  Kalaja 2.400 vjecare,  Këndrevica,  Trushnica, kanionet e lumi etj. do të jenë objekte te rralla për pasionantët e ngjitjes alpinistike, gjuetisë së thellëzave të malit, peshkatarëve  e  deri  te  pasionantet  e  shpellave,  kanioneve  dhe ujvarave  mahnitëse etj. Zhvillimin e ekoturizmit veç faktoreve natyrore e favorizojne edhe potencialet e tjera .
 -Ekzistenca e shumë shtëpive të banimit që me investime jo shumë të mëdha, krijojnë kushte lehtësuese për flejtje dhe realizojnë të ardhura me kosto shumë të ulët.
-Çmimet e shërbimeve të tjera jetësore janë pa dyshim më të ulta se çdo vënd tjetër në Europe, apo dhe në vendin fqinj Greqinë, duke u bërë faktor tërheqës për rritjen e numurit të turistëve.

           -Prodhimet  e  guzhinës  si dhe përpunimi i produkteve
blegtorale  si  djathi,  gjalpi,  urla,  mishi  etj  janë  në  shkallën sipërore e shumë të kërkuara.

Takim  Brezash 2006

                    Mirë  se  vini  në
N I V I C Ë

S H T E S Ë
Materiali i këtij historiku është pregatitur në vitet 2003-2010 e në të cilën është kërkuar, për të gjithë niviciotët kudo janë, ngritjen e një busti apo memoraiali të kryekapedanit të këtij fshati HODO  ALI  BEQOHITAJ  (NIVICA).
Kjo dëshirë e gjithë niviciotëve, falë pasionit të kryetarit të “Shoqatës Nivica” zotit Subi Çako u bë realitet. Në datën 14 Gusht 2010 takimi i brezave të këtij fshati do të kujtohet gjithmonë se në këtë festë popullore  u bë dhe inagurimi i vendosjes së bustit të kryekapedanit të Krahinës së Kurveleshit të Siperm Hodo Nivica, festë e cila zgjati gjatë gjithë natës së kësaj date deri ne mëngjes. 
Busti i Hodo Nivicës u vendos në mes të sheshit të këtij fshati përkrah bustit të trimit Kosovar  (heroit të popullit) Xheladin Beqiri.

  Hodo  Beqohita  (Nivica)      Xheladin  Beqiri  (Karadaku)

                             Nivica     Historiko – Turistike                 205
BIBLIOGRAFI
1. “Nivica përmes shekujve të historise” botim                 

      i vitit   1971. 

2. ”Epika historike” , vëllimi 2-te botim i vitit 1990 

3. “Epika historike” , vëllimi 3-te botim i vitit  1990            

           1990.

4. M.Kokalari “Trima të kryengritjeve popullore”,                 

    botim i vitit 1979.
5. Arkiva rrethit Tepelenë, viti   2003.             

6. Revista “ILIRIA” Nr 1 botim i vitit 1984.
7. Ismet Elezi “E drejta zakonore e Labërise” 
    botim i vitit 2002.

8. Burime popullore .

9. N.Meçaj “Të njohim vendlindjen-Rrethi Tepelenes”      

10. Nikells Hammond “Epiri”

                             Nivica     Historiko – Turistike                 207
                              Treguesi  Lëndës
1. Parathënie...............................................................3

2.Kapitulli I- Gjeneza e fshatit Nivicë..........................11

3.Kapitulli II- Popullsia..............................................45
4.Kapitulli III- Besimi fetar dhe e drejta zakonore........71
5.Kapitulli IV- Historia e luftrave për mbijetesë...........83
6.Kapitulli V- Natyra dhe prespektiva...........................157

7.Shtese...................................................................203 
7.Bibliografi............................................................205
8.Treguesi lëndës.....................................................207
